
ТАСВИРИЙ  ВА  АМАЛИЙ  САНЪАТ  ДАРСЛАРИДА 
ИННОВАЦИОН  ТАЪЛИМ  МЕТОДЛАРИНИНГ ЎРНИ 

 
 КАЛИТ СЎЗЛАР:   АННОТАЦИЯ  

инновация, метод, 
педагогик асослар, урф-
одатлар, тасвирий ва 
амалий санъат, жанр, 
натюрморт, композиция. 

Ушбу мақолада тасвирий санъат фани ўқитувчиларини 
тайёрлашда тасвирий  ва  амалий  санъат  дарсларида 
инновацион  таълим  методларининг ўрни хақида фикрлар 
ёритилган. Таълим муассасаларида дарс берадиган 
тасвирий санъат ўқитувчиларини касбий маҳорати қай 
даражада тайёрланиши ва уларни таълим муасасаларига 
малакали етук кадр бўлиб бориши ҳақида тушунарли қилиб 
ёритилган. 

 

«Бизнинг куч-қудратимизга ишон-маганлар, тарихий маданиятимизга, биз 

қурган биноларга боқсин» – деган эди, соҳибқирон Амир Темур. Дарҳақиқат, ота-

боболаримиз барпо этган бинолар, улардаги ранг-баранг меъморчилик 

безакларининг бир-бири билан узвий боғланиб кетишида, тарихий, ибратли  

ҳикматларга тўла ҳаёт фалсафаси мужассам. Нақшларнинг ўзига хос ҳар бир 

жилолари кишига завқ беради, маънавий савияни шакллантиради, касбга  бўлган 

муҳаббатини оширади.  

Бугунги кунда Ўзбекистон Республикаси Президенти Ш.М.Мирзиёев 

томонидан таълим соҳасида олиб борилаётган ислоҳатлар натижасида миллий 

маънавиятимиз, маданиятимиз, ўзбек халқ педагогикаси асосларини устоз-шогирд 

тизимини қайта тиклаш, миллий анъаналаримиздан фойдаланган ҳолда, янги 

инновацион педагогик технологиялар асосида таълим-тарбия бериш асосий 

вазифалардан бирига айланган. Ёш авлод ҳар томонлама комил инсон бўлиб 

етишишида фан ва санъатнинг янги инновацион ғояларини қўллай оладиган бирор 

ҳунар ва касб эгаси бўлиши керак. Бунда ёшларни ўзи танлаган касбга бўлган 

қизиқиши ва хоҳиши муҳим аҳамият касб этади. Ҳозирда ҳам умумий  ўрта таълим 

мактабларида барча аниқ ва ижтимоий фанлар ўқитилиши асосий фанлар 

ҳисобланиб, тасвирий санъат дарслари қисман ўтилиши ва дарс ўтишда янги бир 

ғоялар, инновацион методлар қўлланилмаслиги, аксинча содда, эски режа ва 

ишланмалар асосида дарс ўтилиши сир эмас. Шунингдек, уларни янги дарсликлар, 

ўқув ва услубий қўлланмалар ва янги ижодий ғояларга бой технологик дарс 

ишланмалари билан тўлиқ таъминланган дея олмаймиз. Натижада замонавий касб 

ва ҳунардан етарли тушунчага эга бўлмаган, аксарият ёшларимиз олий таълим 

тизимига келгандан сўнг ўз мутахассислик йўналишини танлашида муаммолар 

туғдирмоқда.  

Биринчи муаммо - мактабларда тасвирий санъат дарслари соати камлиги ва 

хоналар касбнинг назарий ва амалий машғулотлари учун янги услубий қўлланмалар, 

янги инновацион педагогик технологиялар билан тўлиқ жиҳозланмаганлиги ёки 

таъминланмаганлиги.  

Иккинчи муаммо – деярли барча мактабларда бир хил тасвирий санъат 

дарслари –  касбларига ихтисослаштирилганлиги. 

Учинчи муаммо – у ёки бу тасвирий санъатга ўргатилганда ҳам дарс 

машғулотларини олиб борувчи мутахассис кадрларни ўз касбларига бўлган 

эътибори, малакаси ва билим савиясининг қай даражада эканлиги муҳим аҳамият 

касб этади.  

Ҳозирда ихтисослашган касб-ҳунар мактаблари, тасвирий санъат мактаблари 

замонавий таълим талаблари даражасида ташкил этилиб, фаолият кўрсатиб 

келмоқда. Лекин, бу илғор касб ёки миллий маданиятларимиз ота-боболаримиздан 

мерос бўлиб қолган халқ тасвирий ва амалий санъатининг барча турларини тўлиқ 

ўзлаштирилаяпти, дегани эмас. Кенг имкониятларга эга замонавий касб-ҳунар 

мактаблари эндиликда замонавий тасвирий ва амалий санъатнинг барча турларини 

ҳам ўз ичига қамраб олиш имкониятига эга. 

Ёшларда эса бу санъатларга бўлган қизиқиш ва касбда инновацион ғояларни 

ўрганишга талаб доимо юқори. Севган касблари бўйича махсус малака ва билимга эга 

бўлиш асосий мақсадларидир.  

Биринчидан, умумтаълим мактабларида ёшларга тасвирий ва амалий 

санъатни ўргатишда касбга йўналишнинг бир хиллигидан чиқиб,  тасвирий ва 

амалий санъатнинг бошқа турларини ҳам ташкил этиш зарур. Бунда ёшларнинг ўз 

қобилиятларига, қизиқишларига ижодий - инновацион изланишларига қараб касб 

танлаш имкониятлари кенгайиб боради.  

Иккинчидан, ёшларда танланган ва маълум билимга эга касбларини  касб-

ҳунар мактабларида янада кенгроқ ўзлаштириш, янги илмий инновацион 

технологик методлар билан бойитиш ҳамда мустақил ижод этиш, янги ғоялар 

кўникмалари шакллана боради.  

Учинчидан, ушбу таълим муассасаларида тасвирий ва амалий санъат 

машғулотларини олиб борувчи ўқитувчи ўз касбининг юқори малакали мутахассиси 

бўлиши, таълим-тарбияда ёшларга ўрнак бўла олиши, касбни назарий ва амалий 

жиҳатларини, санъат сирларини ёшларга тўлиқ етказа билиши ҳамда, янги 

инновацион ғояларни қўллай олиши керак.  

Бундан ташқари тасвирий ва амалий санъат турларининг аҳамияти, уларга 

ўргатишнинг мақсад вазифалари, ўқитувчи ва ўқувчига қўйиладиган талаблар, 

ҳамда дарсларни илғор илмий педагогик асосларига суяниб, ташкил этиш мақсадга 

мувофиқдир.  

Устоз шоир Абдураҳмон Жомий ёшларга мурожаат қилиб шундай деган эди: 

«Олтин топмагину ўргангил ҳунар, ҳунаринг олдида хасдир олтин-зар»     Ота-

боболаримиз «Бир йигитга етмиш ҳунар оз» деб бежиз айтмаганлар. Устоз-шогирд 

мезонлари асосида аҳлоқ-одобга эътибор бериб, сўнгра ҳунар ўрганиш ва илм 

олишга доимо даъват этиб келганлар. Тасвирий ва амалий санъат турларини 

атрофлича ўрганишда янги анъаналар, урф-одатлар, ўтказиладиган турли 

тадбирларнинг аҳамияти ҳам катта. 

Юқорида кўрсатиб ўтилган муаммо ва тадбирларни ҳал этиш учун ўқитувчи 

бор имкониятларини, малакасини ишга солиб, замонавий инновацион дастур ва 

режа асосида дарс олиб бориши лозим. Устоз-шогирд анъанаси асосида ўқитувчи 

фаол талабалар ёрдамидан фойдаланиши, ҳамкорликда изланиб ижод этиши ҳам 

катта самара беради. Шундагина биз, бадиий таълим тизимида таълим-тарбия ва 

кадрлар тайёрлаш тизимини тубдан ислоҳ қилиш, баркамол авлодни вояга етказиш 

каби Ўзбекистон Президентининг қарор ва  фармонларига  жавобан олий мақсадга 

эришамиз.   

